
Проектот е имплементиран од:

„ Декада на припадноста - славење на различностите”

Проект финансиран од Европската Унија преку програмата ИПА - Инструмент за граѓанско општество и медиуми 2014, имплементиран од страна на Локалната агенција за Развој - Струга (координатор), Здружение на граѓани „Креативни и Активни“ од Струга 

1. ВОВЕД
Југозападниот регион е составен од повеќе различни етнички заедници и култури. Оваа културна разноликост, гледана на светско ниво, е значајна за опстанокот и напредокот на човештвото како што е биодиверзитетот значаен за природата. Во позитивна насока, културната разноликост може да е извор на размени на знаење, иновации и соработки кои се неопходни за развој на општеството како целина. Од голема важност е што побрзо да ја препознаеме предноста на разноликоста, и преку соработка и дијалог да придонесеме кон намалување на тензиите кои произлегуваат од провокациите помеѓу различните етнички групи. Од друга страна, сведоци сме на се поголемо оттуѓување и поделеност помеѓу граѓаните во Македонија. Една од најкритичните основи е сеуште етничката припадност. Особено во југозападниот дел од Македонија каде повеќето општини се етнички мешани, неретко има тензии кои ја продлабочуваат недовербата и разликите. 
Како граѓанските организации може да придонесат за создавање доверба, толеранција и соработка меѓу различните етнички групи? 
Како да се направи премин од етноцентрично размислување (ние знаеме што е најдобро) до синергично размислување спремност да се прифатат „другите“ и да се изнајдат заеднички решенија? 
Кои се предизвиците што ги засегаат сите граѓани од сфера на екологија, образование, социјала, култура, урбан и рурален развој, без разлика на етничката припадност и какви се активностите преку кои граѓаните ќе можат да соработуваат за заеднички да ги решат?  

Сметаме дека локалните граѓански организации со својата посветеност, препознаеност кај населението, креативност, може многу да допринесат за подобрување на меѓутеничките односи и позитивна промоција на културната разноликост. 
Истовремено, повикот ќе им овозможи на добитниците на грантовите да го зајакнат своето локално влијание, да покренат реални промени во нивните места на живеење и да поминат низ процес на директно менторирање каде ќе ги зајакнат своите капацитети.
2. ЗА ПРОЕКТОТ „Декада на припадност” 


Оваа грантова програма е дел од проектот „Декада на припадност” кој го спроведуваат Локалната агенција за развој - Струга (координатор), Здружение на граѓани „Креативни и Активни“ од Струга во рамките на Програмата на ЕУ ИПА - Инструмент за граѓанско општество и медиуми 2014 (грант ИПА 2015/369-774). 

Главната цел на проектот  e да се придонесе кон подобрување на меѓуетничките односи во југозападниот регион преку зајакнување на соработката помеѓу граѓанскиот, јавниот и приватниот сектор и комисиите за односи меѓу заедниците.  Повеќе информации за проектот има на линкот во продолжение ЛДА веб страница, јутуб  и фејсбук  и КА веб страница , фејсбук и јутуб 
Во рамките на проектот, досега беа реализирани многубројни активности кои имаа за цел да поттикнат меѓуетнички дијалог и соработка:

 Списание за млади “Blue wire”  ; Студиско патување во Скопје ; Танчерска Група “Black Squad Crew“; Тинејџерско театар танцување; Вокален ансамбл “Local Vocals“; Прв и Втор Музички Настан-Music Roundabout; Работилници за Меки Вештини; Јавен Настан за Вокален Ансамбл “Together for Struga“; Споделување и репликација на добри практики; Проба на Јуниор Вокален Ансамбл; Јуниор Вокален Ансамбл ; Комисии за Меѓуетнички Односи; Детски Танц Театар во с. Драслајца и Биџево; Воспоставување на Партнерства со Основните Училишта во Струга; Social Club Kombinati; Промотивен Настан ; Локално Културно Наследство .
3. СОДРЖИНА НА ПОВИКОТ 
Повикот за финансирање активности на граѓански организации е изготвен со цел преку заеднички пристап да се даде придонес кон обезбедување на иднината на демократијата и поттикнување на учеството на граѓаните во демократскиот живот и за унапредување на почитувањето на идентитетот на заедниците.   

Грантовата програма во рамките на проектот „Декада на припадност-славење на различностите“ се фокусира на подобрување на социјализацијата и дијалогот помеѓу различните етнички групи од југозападниот дел на Македонија, преку заеднички активности во различни сфери од јавното живеење. Како основа за идентификување на приоритетните теми и активности земени се Проценка на мултикултурализмот на локално ниво во Р.Македонија, Стратешки план за меѓукултурно разбирање - Струга, и Стратегиите за развој и акционите планови од  целните општини.  
Цел на грантовата програма:
Да придонесе за подобрување на меѓуетничките односи во југозападниот регион, преку зајакнување на соработката помеѓу граѓанските организации, носителите на одлуки, комисиите за односи меѓу заедниците и приватниот сектор. 
Очекувани резултати:
· Зајакнати граѓански организации и оспособени да градат стратешки партнерства со кои ќе ја зајакнуваат довербата помеѓу заедниците 
· Зголемена ефикасност и влијание на граѓанските организации во регионот
· Создадени повеќе-секторски и креативни алијанси помеѓу граѓанскиот, јавниот и приватниот сектор со цел унапредување на односите меѓу заедниците

Приоритетни се следните теми:

I. Подобрување на комуникацијата, дијалогот, социјализацијата меѓу различните етнички заедници
· Зајакнување на меѓуетничката и меѓукултурната комуникација помеѓу граѓаните од различните заедници преку заеднички организирани мулти-етнички спортски активности, културни манифестации, уметнички настани и слично.
· Запознавање со културата на другите заедници преку заедничко организирање на настани и изучување на јазиците на другите заедници. 

· Поттикнување на критичката мисла на теми од јавен интерес преку организирање заеднички обуки, студиски патувања во земјата, дебати, семинари каде би учествувале преставници од различни етнички заедници. 
· Организирање  јазични курсеви  за деца и возрасни на сите  јазици кои се говорат во целните општини.
· Презентирање и афирмирање на современото творештво, урбаната култура и јавната уметност.
· И други.
II. Промовирање на меѓуетнички размени и соработки поврзани со животна средина, спорт, култура и уметност
· Воспоставување соработка со градинките, училиштата и факултетите од различни општини во насока на организирање заеднички настани, фестивали, едукативни екскурзии, натпревари и друго.
· Организирање мултиетнички вон-наставни активности за децата и младите, со активно учество на родителите.
· Организирање спортски настани и натпревари, музички настани, фото и ликовни изложби и други современи форми на уметничко изразување. 
· Афирмирање на локални автори од заедниците во општината преку изложби, дебати, медиумско покривање, работилници итн. 

· Заштита и унапредување на животната средина.
· Организирање работилници за поттикнување на мултилингвална комуникација за деца од различните заедници.
· Изработка и презентации на видео-прилози (документарци, видео репортажи) на теми од областа на мултикултурализмот од страна на млади локални автори
· И други.
III. Зајакнување на свеста за стереотипите и нивно надминување
· Спроведување на кампањи, обуки, дебати и други јавни настани каде би се поттикнувала критичката мисла и и се јакнела свесноста за позитивниот аспект на културните разноликости.
· Воспоставување соработка со локалните медиуми и реализација на емисии поврзани со темите на повикот.
· Меѓугенерациски настани за размена на искуства на темите заедништво, соработка, толеранција и почитување.
· И други.
Забелешка: Листата на активности не е ограничувачка, горенаведените активностите се дадени илустративно. Други активности што не се споменати погоре, а кои одговараат на повикот исто така ќе бидат земени предвид за поддршка во рамките на оваа грантова програма. Приоритет ќе биде даден на активности каде има јасна соработка меѓу повеќе различни етнички групи 

Критериуми кои мора да бидат исполнети: 

· Апликантот мора да одбере една од горенаведените приоритетни теми на која предлог-проектот потпаѓа;  

· Проектната активност треба да биде од локален карактер и да вклучува организации од минимум една или повеќе општини во рамките на југозападниот регион;
· 
Предност ќе им се даде на проектите кои вклучуваат повеќе партнери од различни сектори (градинки, училишта, факултети, јавни претпријатија, компании, единици на локална самоуправа, комисии за односи меѓу заедниците или други институции релевантни за имплементација на проектот). За апликантите кои имаат партнери на проектот задолжително е да достават Писмо за поддршка ; (образец Писмо за поддршка)
· Апликантите треба да бидат регистрирани здруженија на граѓани во целните општини (Охрид, Струга, Дебар, Кичево, Дебарца) најмалку една година пред датумот на објавување на овој повик . Апликантите мора да работат во целните општини;
· Се охрабруваат да се пријават организации кои работаат со помалите етнички заедници (Египјани, Роми, Бошњаци, Власи, Турци, Срби, Македонци - муслимани и други) кои живеат во целните општини  и се охрабрува вклучување на членови на помалите етнички заедници во проектните активности;
· Препорачливо е апликантот и/или членовите на проектниот тим да имаат претходно искуство; 

· Организации кои се корисници на грант во рамките на ЕУ ИПА Програмата за граѓанско општество и медиуми 2014 не можат да аплицираат ниту како апликанти, ниту како партнер организација во овој повик;
· Апликантот (носителот на проектот) и партнерите може да се јават како апликант или партнер само во еден предлог-проект, и не смеат да учествуваат како апликанти или партнери во друг предлог-проект;  
· Организациите се охрабруваат да ги почитуваат и поттикнуваат различностите во однос на полот, етничката припадност и културата;
· Ставките во буџетот мора да се поставени во функција на реализација на предвидените активности. Само трошоци што се поврзани со имплементација на проектната активност ќе бидат предмет на одобрување. Образецот за предлог-буџетот и појаснувањата ги содржи ставките што можат да бидат финансирани во рамките на оваа грантовата програма. Истите, треба да се детално  објаснети во образецот за Буџет и појаснувања (Прилог 2). Трошоците за ДДВ не се признаваат. Апликантите со кои ќе биде склучен договор ќе треба да спроведат постапка за ослободување од ДДВ по основ на странска донација во Секретаријатот за европски прашања, во соработка со спроведувачите на проектот „Декада на припадност-славење на различностите“.
· За сите апликанти кои ќе имаат обуки, работилници, фокус групи, фестивали, изложби, концерти, состаноци, јавни настани и други проектни активности кои се предвидуваат да се имплементираат, на располагање е просторот - Социјалниот Клуб Kombinati, кој е дел од проектот Декада на Припадност-Славење на различностите. Според горе наведеното, дополнителни трошоци за вакви настани ќе биде предмет на преговарање.
· Нема да се прифаќаат рачно напишани апликации
Следниве категории трошоци се прифатливи: 
· Бруто плати (во максимален износ од 30% од вкупната вредност на проектот) ;
· Хонорари за надворешна експертиза; 

· Трошоци за транспорт и ноќевања;
· Трошоци за организирање настани (изнајмување сала, опрема, освежување итн.) ; 

· Трошоци за промоција (изработка и печатење на брошури и друг промотивен материјал) ;
· Набавка на материјали, ситна опрема или средства за поддршка на активностите, но не повеќе од 200еур;
· Набавка на опрема поскапа од 200 еур,може да  биде предмет на преговарање доколку трошокот е директно поврзан со остварување на проектните цели и имплементација на проектот.
Забелешка: Усогласување на предложениот буџет ќе претходи на фазата на потпишување на договор со избраните предлог-проекти за доделување на грант. 
Следниве категории трошоци  НЕ се прифатливи:

· Трошоци кои не се директно поврзани со проектните активности и не придонесуваат кон целите и резултатите на повикот;

· Царински и увозни давачки или други давачки;

· Купување недвижнини, земјиште или згради;

· Парични казни и трошоци за парнична постапка;

· Долгови и трошоци за сервисирање на долг (камата);

· Трошоци пријавени од страна на апликантот и финансирани од друг проект или работна програма;
· Активностите поврзани со религиозни, верски  и политичките прашања не се прифатливи.
4. УСЛОВИ ЗА УЧЕСТВО ВО ПОВИКОТ 


Грантовата програма има вкупен фонд од 4.294.500 денари, додека пак максималниот износ по поединечен грант е до 428.500 денари. Грантовата програма е отворена за граѓански организации (како Апликанти-носители на проектот), при што во истата ќе бидат вклучени најмалку 12 граѓански организации. Предлог-проектите треба да бидат со максимално времетраење од 4 месеци и да се имплементираат во периодот Април – Септември 2018 година. Временската рамка на целосниот проектен циклус е предвидена на следниов начин: 
· Март 2018: потпишување на договори и регистрација на проектите во Секретаријат за Европски Прашања
· Април – Септември 2018 година: имплементација на проектните активности

· Април – Септември 2018: Менторирање и план на градење капацитети
· Најдоцна една недела по завршување на проектот - поднесување финален наративен и финансиски извештај

Предлог-проектите што предвидуваат временска рамка што не се совпаѓа со наведениот период на имплементација нема да бидат прифатени. 

Право на учество на повикот како апликанти имаат граѓански организации кои:

· се регистрирани во Централен Регистар како здруженија или форми на нивно здружување согласно Законот за здруженија и фондации,
· се основани најмалку една (1) година од датумот на објавување на овој повик,

· имаат спроведено активности/проекти во југозападниот плански регион на Македонија,
· имаат организациски капацитет,

· се директно одговорни за подготовка и менаџирање на проектната активност.   
 
5. ПОДНЕСУВАЊЕ НА АПЛИКАЦИЈАТА 


Апликантите треба да достават:
· Пополнет Образец за пријавување (Прилог 1) на македонски или албански  јазик и доставен во пдф формат со печат и потпис од страна на одговорното лице на апликантот; 
·  Задолжително кратко резиме за проектот на англиски јазик;
· Пополнет Буџет и појаснувања во ексел формат (Прилог 2);

· Копија од Писмо/а за поддршка (Прилог 3) ; 

· Тековна состојба на апликантот од Централен регистар (не постара од еден месец) ;

· Биографија од проектниот координатор.

Објаснувања за пополнување се дадени во самите обрасци. 
Апликациониот пакет се доставува само по електронски пат на адресата: dbstruga@gmail.com со назнака CFP Decade of Belonging /Име на апликантот
Рокот за доставување е 07 Март  2018 година. Апликациите испратени после предвидениот рок нема да бидат прифатени. 

Проектниот тим со електронска порака ќе го потврди приемот на апликацијата. 

6. НАЈЧЕСТО ПОСТАВУВАНИ ПРАШАЊА
Потенцијалните апликанти можат да поставуваат прашања во врска со повикот на е-маил адресата dbstruga@gmail.com, најдоцна до 27 Февруари 2018 .Одговорите на сите поставени прашања ќе бидат јавно објавени на 1 Март 2018 на веб страните www.ldastruga.org  и  www.creativeactive.org
7. 
КРИТЕРИУМИ ЗА ЕВАЛУАЦИЈА 


Евалуацијата ќе се спроведе согласно следната методологија:
	
	ДА
	НЕ

	АДМИНИСТРАТИВНА ПРОВЕРКА (прва фаза)
	
	

	Апликацијата е доставена во рамки на временскиот рок објавен во Повикот (07 Март 2018 година)
	
	

	Апликантот има поднесено една апликација
	
	

	Партнерот на проектот се јавува како партнер само во една апликација
	
	

	Апликацијата е целосно пополнета во соодветниот образец  и ги содржи сите прилози објавени во повикот (Прилог 1 - Образец за пријавување, Прилог 2 – Буџет и појаснувања, Прилог 3-Писмо за поддршка, Биографија на проектниот координатор, Тековна состојба на апликантот).
	
	

	Организациите ги исполнуваат формалните услови за учество во повикот (основана e и регистрирана согласно Законот за здруженија на граѓани и фондации најмалку една година пред датумот на објавување на овој повик).
	
	

	Доколку сите претходни одговори се ДА:
	
	

	ЕВАЛУАЦИЈА НА ЦЕЛОСНАТА АПЛИКАЦИЈА (втора фаза)
	ВКУПНО
	ДОДЕЛЕНИ

	Евалуација на Образецот за пријавување и Буџетот
	100 бода
	

	· Релевантност - предлог проектот  е во согласност со целите на проектот         „ Декада на припадност славење на различностите“ и целите и резултатите на Грант програмата 
	20 бода
	

	· Ефективност и изводливост на предложените активности (има јасна и видлива поврзаноста помеѓу целта, резултатите и предложените активности)
	15 бода
	

	· Проектните активности промовираат меѓуетничка соработка и во нивната реализација се вклучуваат припадници на помалите етнички заедници 
	10 бода
	

	· Проблемот е реално и прецизно поставен и предложеното решение придонесува кон негово решавање
	10 бода
	

	· Партнерствата се реални, разнообразни, вклучуваат организации/институции од различни сектори (граѓански, јавен и/или приватен) и партнерите се вклучени во и одговорни за конкретни активности.
	15 бода
	

	· Оперативен капацитет- апликантот и партнерите на проектот имаат група активни членови кои можат да го имплементираат предложениот проект
	10 бода
	

	· Буџетот е реално поставен и одговара на предложените активности. Почитувани се принципите на солидно финансиско работење и дозволените категории на трошоци.
	20 бода
	

	ОДЛУКА ЗА ДОДЕЛУВАЊЕ НА ГРАНТ (трета фаза)
	ДА
	НЕ

	Комисијата за избор има потреба од доставување дополнителни информации од страна на апликантот. 
	
	

	Комисијата за избор по спроведената евалуација донесе одлука за доделување грант и предлага склучување на договор.
	
	



Врз основа на спроведената постапка, Комисијата за избор ќе подготви листа на рангирани проекти, вклучувајќи и резервна листа. Највисоко рангираните апликанти-потенцијални грантисти ќе бидат повикани на поединечни состаноци за понатамошно дискутирање и усогласување на предложениот проект и буџет. Конечната листа ќе биде објавена на веб страниците на Локална Агенција за Развој Струга www.ldastruga.org  и Креативни и Активни http://www.creativeactive.org/
ИНДИКАТИВЕН ПЛАН

	АКТИВНОСТ
	ДАТУМ

	1. Отворање на повикот 
	15 Февруари  2018

	2. Рок за поставување прашања
	27 Февруари 2018

	3. Одговори на поставените прашања на веб страна 
	1 Март 2018

	4. Рок за поднесување апликации
	7 Март 2018

	5. Информирање на апликантите за евалуацијата на апликациите 
	16 Март 2018

	6. Потпишување договори
	26  Март 2018


Ова е индикативен план на активности и може да има отстапувања од истиот.
8. 
СПРОВЕДУВАЊЕ НА ГРАНТОВИТЕ

Грантистите и спроведувачите на проектот „ Декада на припадност славење на различностите” ќе потпишат договор со кој се дефинираат меѓусебните права и обврски, како и начинот на спроведување и исплата на одобрениот грант. Грантистите се обврзуваат да учествуваат во активности за Проценка на организацијата и изработка на план за градење капацитети, по што ќе треба да изработи  извештај. На секој грантист ќе му биде назначен ментор кој ќе го води низ процесот.
По завршување на проектите,  грантистите ќе достават и конечни наративни и финансиски извештаи. За таа цел, на грантистите ќе им бидат доставени упатства и обрасци за подготовка на наративниот и финансискиот извештај. Исплатата на грантовите ќе се врши на рати, зависно од динамиката и квалитетот на реализација на предвидените активности. 
При исплатата на ратите од грантовите ќе се земе предвид и динамиката на спроведувањето на проектните активности и буџетот.
Во случај на неизвршување или јасна неадекватна имплементација на активностите предвидени во проектната апликација, грантот ќе биде намален соодветно. 
ЛДА и КА го задржуваат правото да ги променат условите за доставување извештаи, динамиката на исплата на ратите како и правото да вршат ненајавен мониторинг на проектните активности и ненајавено да учествуваат во процесот на менторирање.

Локална Агенција за Развој, Струга   www.ldastruga.org
Креативни и Активни   www.creativeactive.org 

